
М ЕТО ДЫ  КА РА БО ТЫ  ПА СТВАРЭНН І 
П Л А С Т Ы Ч Н Ы Х  К А М П А ЗІЦ Ы Й  

У С П А РТ Ы Ў Н А -М А С Т А Ц К ІХ  П РА Д С ТА Ў Л ЕН Н Я Х

Пластыка-харэаграфічнае рашэнне спаргыўнага масава- 
га свята патрабуе спецыфічных уменняў, таму што кожны 
нумар, эпізод, якія развіваюць асноўныя дзеянні, ствараюц- 
ца па заданні рэжысёра-пастаноўшчыка свята ці прадстаў- 
ления. Рашаючас значэнне тут набываюць веды пастаноў- 
шчыка і магчымасці вялікай масы людзей, а таксама ўмен- 
не шырока выкарыстоўваць гэтыя магчымасці ў пастаноў- 
чай рабоце над кампазіцыямі.

У залежнасці ад задумы прадстаўленне павінна мець пэў- 
ны від, гэта значыць рэжысёр можа мяняць форму, перабу- 
доўваючы малюнкі, надаючы ім канкрэтны характар, мяня- 
ючы тэмп і рытм рухаў удзельнікаў. Узмацняецца ўражан- 
не сродкамі раптоўнай трансфармацыі касцюмаў ці з'яўлен- 
нем у руках удзельнікаў якіх-небудзь каляровых прадметаў, 
зменай колеру і інш.

Існуюць некалькі этапаў работы пры падрыхтоўцы спар- 
тыўна-мастацкага прадстаўлення, якія павінны на практы- 
цы засвоіць студэнты.

Першы этап шлях да вобразнага рашэння прастора- 
вых кампазіцый.

Згодна сцэнарным умовам, у пачатку вядзецца падбор 
музычных ф рагментаў. Н а  асновс музычнага матэрыялу 
ствараюцца пластычныя кампазіцыі. Паралельна вядзецца 
падбор каляровай гамы касцюмаў, аксэсуараў, мастацкага 
афармлення кожнага нумару. Для рэпетыцыйнай работы  
метадам кліптаграм ствараюцца чарцяжы, дзе размяркоўва- 
юцца рацыяналыіыя, лагічна правільныя пераходы з аднаго 
малюнка ў другі. Гэта неабходна для таго, каб выразна і

разумна, не губляючы рэпетыцыйнага часу, весці пераста- 
ноўкі удзельнікаў прадстаўлення.

Другі этап — работа з удзельнікамі прадстаўлення.
Адпаведна кожнаму нумару вядзецца падбор удзельні- 

каў, пры гэтым улічваюцца ўзровень падрыхтоўкі, пол, уз- 
рост. Для работы з удзельнікамі прадстаўлення падбіраюц- 
ца харэографы, спартсмены-гімнасты, ваенрукі. 3 імі пра- 
водзіцца семінар, на якім даюцца матэрыялы: фанаграмы, 
пластычныя кампазіцыі з падрабязным апісаннем рухаў. 
Толькі пасля гэтага магчыма пачынаць работу з удзельні- 
камі адпаведных труп на месцах. Згодна графіку рэпетыцый, 
за два-тры тыдні да прадсгаўлення пачынаюцца зводныя рэ- 
пегыцыі нумароў і эпізодаў. У гэты перыяд галоўнае — да- 
біцца выразнага сінхроннага выканання рухаў. Усе фраг
менты выступления аб’ядноўваюцца ў закончанае прадстаў- 
ленне.

У працэсе работы над пластычнымі кампазіцыямі вельмі 
важна метадычна граматна ствараць чарцяжы, дзякуючы 
якім існуе магчымасць кіраваць удзельнікамі на рэпетыцы-

Сэнсавы змест малюнкаў кампазіцый садзейнічае ства- 
рэнню вобраза прадстаўлення.

Малюнкі падзяляюцца на складаныя і простыя. Склада- 
ныя малюнкі (сімволіка) гэматычнага характару — гэта 
лічбы, герб, сцяг, лозунгі, сонца і інш. Простыя малюнкі ад- 
лю строўваю ць гсаметры чны я фігуру (лінію, круг, ромб, 
трохвугольнік і інпі). 3 іх можна ствараць арнамент.

Распрацоўка чарцяжоў вядзецца графічным і фотамакег- 
ным мегадамі.

Пры праходжанні пракгыкі студэнты падключаюцца да 
работы ў якасці асістэнтаў на святах, прысвечаных, напрык- 
лад, юбілеям гарадоў: М азыр — 840, Мінск — 930, Мала- 
дзечна — 600, Кобрын — 700 і інш. Н а гэтых святах яны 
выкарыстоўваюць распрацаваную методыку работы, удас- 
канальваюць свае веды і навыкі.

